
All in for Kids 
 Tsab Ntawv Xov Xwm rau Tsev Neeg hais txog Lub Khoos Kas rau Cov Me Nyuam Yug Kiag Los txog Hnub Nyoog 3 Xyoos

All in for Kids: Lub Khoos Kas rau Cov 
Me Nyuam Yug Kiag Los txog Hnub 
Nyoog 3 Xyoos yog ib tsab ntawv xov 
xwm uas pab kom koj thiab koj tsev neeg 
tau txais kev ceeb toom qhia txog Lub 
Khoos Kas rau Cov Me Nyuam Yug Kiag 
Los txog Hnub Nyoog 3 Xyoos. Tsab 
ntawv xov xwm no yog luam tawm los 
ntawmWisconsin Department of Health 
Services (DHS).

Cov ntaub ntawv uas muab rau hauv tsab ntawv xov 
xwm no yog luam tawm raws li U.S. Department of 
Education, Individuals with Disabilities Education Act 
(IDEA), thiab Part C Regulations Early Intervention 
Program for Infants and Toddlers with Disabilities.

Qhov Zoo Ntawm Tsev Neeg: Kev Txhim Kho 
Violette Lub Suab
Violette tsev neeg taunkag rau Nroog Columbia los txhawb pab nws txoj kev 

sib txuas lus thaum ntxov, thiab nws txoj kev nce qib yog ib qho txaus zoo siab 

heev uas tau pom. Thaum nws pib, feem ntau Violette yuav siv lus piav tes 

thiab ua suab xwb. Sij hawm dhau mus, nws pib paub hais lus ntau zuj zus tuaj, 

piav qhia txog nws tus kheej tau meej dua qub tuaj, thiab nthuav tawm nws 

lub peev xwm tawm tuaj.

Nroog Columbia Lub Khoos Kas rau Cov Me Nyuam Yug Kiag Los txog 

Hnub Nyoog 3 Xyoos tau ua hauj lwm txij tog txij peg nrog tsev neeg los pab 

Violette txhim kho nws cov lus thiab qhia kom lwm tus paub txog yam nws 

xav tau. Nws tus kws kho mob, Sara, tau pab Violette xyaum txiav txim siab 

xaiv, txhawb kom nws siv lub suab thiab cov lus uas muaj lub ntsiab lus ntau 

dua qub tuaj, thiab qhia nws tsev neeg tias seb yuav txhawb pab cov txuj ci 

ntawd li cas thaum nyob hauv tsev.

https://www.dhs.wisconsin.gov/birthto3/index.htm

Cov ntaub ntawv uas muab rau hauv tsab 
ntawv xov xwm no yog luam tawm raws li U.S. 
Department of Education, Individuals with 
Disabilities Education Act (IDEA), thiab Part C  
Regulations Early Intervention Program for 
Infants and Toddlers with Disabilities.

Violette niam, Miranda, tau qhia tias seb qhov kev txhawb pab no muaj nqis npaum  

li cas:

“Lub Khoos Kas rau Cov Me Nyuam Yug Kiag Los txog Hnub Nyoog 3 Xyoos tau pab 

kom Violette muaj peev xwm hais tawm thiab ua kom nws paub lus ntau dua qub tuaj. 

Sara tau pab kom peb nkag siab txog nws cov lus uas hais tsis meej thiab qhia Violette 

txog kev txiav txim siab xaiv thiab sib txuas lus kom zoo dua qub tuaj.”

Violette yuav tau tawm ntawm Lub Khoos Kas rau Cov Me Nyuam Yug Kiag Los txog 

Hnub Nyoog 3 Xyoos thaum nws muaj hnub nyoog txwm peb xyoos lawm. Nws tsev 

neeg zoo siab rau qhov kev txhawb pab uas lawv tau txais thiab muaj kev zoo siab rau 

txoj kev loj hlob uas nws ua tau.

Lub Khoos Kas rau Cov Me Nyuam Yug Kiag Los txog 
Hnub Nyoog 3 Xyoos xav tau koj tsev neeg cov dab neeg 
thiab cov duab!
Tsab ntawv xov xwm All in for Kids yog muab rau cov tsev neeg. Peb xav nthuav koj cov 

duab thiab tej kev paub kev pom dhau los rau lwm tus neeg nyeem kom lom zem! Koj 

tuaj yeem qhia tej yam xws li:

•	 Kev sib cuag zoo nrog Lub Khoos Kas rau Cov Me Nyuam Yug Kiag Los txog 

Hnub Nyoog 3 Xyoos.

•	 Ib qho piv txwv txog tias seb Lub Khoos Kas rau Cov Me Nyuam Yug Kiag Los 

txog Hnub Nyoog 3 Xyoos tau pab koj tsev neeg los sis tus me nyuam  

li cas lawm.

•	 Daim duab los sis zaj dab neeg txog yam dej num uas koj tau nrog koj tus  

me nyuam ua.

•	 Daim duab txog tej duab kos los sis lwm yam uas koj tus me nyuam tau ua.

Violette luag ntxhi thaum Lub Khoos 
Kas rau Cov Me Nyuam Yug Kiag Los 

txog Hnub Nyoog 3 Xyoos tuaj mus saib 
nws tom tsev thaum nws xyaum siv cov 

hau kev tshiab los sib txuas lus.

Ib qho ntawm Violette cov duab kos uas 

zoo nkauj, uas yog dua ib txoj hau kev 

uas nws nthuav qhia txog nws tus kheej.



Cov ntaub ntawv uas muab rau hauv tsab 
ntawv xov xwm no yog luam tawm raws li U.S. 
Department of Education, Individuals with 
Disabilities Education Act (IDEA), thiab Part C  
Regulations Early Intervention Program for 
Infants and Toddlers with Disabilities.

Muab koj tsev neeg zaj dab neeg los sis daim duab xa email mus rau  

dhsbirthto3@dhs.wisconsin.gov uas yog sau lo “All in for Kids” ua ke rau hauv  

kab npe. Koj kuj tseem puav leej tuaj yeem xa cov tswv yim rau cov dab neeg uas  

koj xav pom hauv tsab ntawv xov xwm tau tib si thiab. Peb tos ntsoov yuav hnov  

ib lo lus ​​los ntawm koj!

Kev txhaj tshuaj tiv thaiv kom tshiab tshaj plaws: yam 
uas cov tsev neeg yuav tsum paub rau lub caij no
Cov tshuaj tiv thaiv kab mob yog ib yam tseem ceeb los pab kom cov me nyuam yaus 

noj qab nyob zoo, tshwj xeeb tshaj mas yog thaum lub caij nplooj ntoos zeeg thiab lub 

caij ntuj no uas muaj cov kab mob rau tej hlab ua pa. Xyoo no, Wisconsin tau ua kom cov 

tsev neeg tuaj yeem mus txhaj cov tshuaj tiv thaiv kab mob uas lawv xav txhaj thiab yuav 

tsum tau txhaj tau yooj yim dua qub tuaj lawm.

Nyob rau Lub Cuaj Hlis Xyoo 2025, Wisconsin Department of Health Services (DHS) 

tau tshaj tawm ib daim ntawv txib uas tso cai rau cov niam txiv pej xeem tuaj yeem mus 

txhaj tshuaj tiv thaiv kab mob COVID-19 tau ntawm cov khw muag tshuaj thoob plaws 

lub lav yam tsis tas muaj daim ntawv xaj txhaj tshuaj. DHS yeej muaj lus qhia kom txhua 

tus neeg uas muaj hnub nyoog 6 lub hlis nce mus kav tsij txhaj tshuaj tiv thaiv kab mob 

COVID-19 txuas ntxiv mus, suav nrog cov me nyuam yaus thiab cov neeg cev xeeb  

tub. Cov lus qhia no yog kev ua raws li cov chaw hauj lwm saib xyuas kev kho mob  

hauv teb chaws xws li American Academy of Pediatrics thiab American Academy  

of Family Physicians.

Kev khaws cov ntaub ntawv txog kev txhaj tshuaj tiv thaiv 
kom tshiab tas li
Vim tias cov lus qhia txog kev txhaj tshuaj tiv thaiv kab mob yuav tuaj yeem muaj kev 

hloov pauv tau, yog li thiaj li yog ib qho tseem ceeb uas cov tsev neeg yuav tsum tau ua 

raws li cov chaw muab ntaub ntawv uas ntseeg siab tau thiab hloov kho tshiab tshaj 

plaws. Txhawm rau hwj xwm kom koj tsev neeg cov ntaub ntawv qhia txog kev txhaj 

tshuaj tiv thaiv tshiab tshaj plaws, koj tuaj yeem:

•	 Nrog koj tus me nyuam tus kws kho mob tham

•	 Mus saib dhs.wi.gov rau kev hloov kho tshiab thoob plaws lub lav

•	 Thov kom koj tus SSC pab nrhiav cov ntaub ntawv qhia paub uas  

ntseeg siab tau

Medicaid pab them cov nqi txhaj tshuaj tiv thaiv kab mob li cas
Txawm koj tus me nyuam yuav teev thiab tsis teev npe nkag rau hauv Medicaid los xij, 

cov tshuaj tiv thaiv kab mob yeej tseem yog ib txoj hauv kev uas tau txais txiaj ntsig zoo 

tshaj plaws los tiv thaiv kev muaj mob. Hais txog rau cov tsev neeg uas siv Medicaid, 

ntawm no yog yam uas nej yuav tsum tau paub:

Wisconsin Medicaid yuav pab duav nqi txuas ntxiv mus rau txhua yam tshuaj tiv thaiv 

kab mob uas muaj lus qhia kom txhaj rau cov me nyuam yaus, suav nrog cov tshuaj tiv 

thaiv kab mob COVID-19 rau cov me nyuam yaus uas muaj hnub nyoog 6 lub hlis nce 

mus, yam tsis sau nqi dab tsi hlo li.



Cov ntaub ntawv uas muab rau hauv tsab 
ntawv xov xwm no yog luam tawm raws li U.S. 
Department of Education, Individuals with 
Disabilities Education Act (IDEA), thiab Part C  
Regulations Early Intervention Program for 
Infants and Toddlers with Disabilities.

Cov tshuaj tiv thaiv kab mob yeej tseem ceeb rau txhua  
tsev neeg
Hais txog rau cov tsev neeg uas tsis teev npe nkag rau Medicaid, koj tus kws kho mob los 

sis koj lub khw muag tshuaj yuav tuaj yeem pab kom koj nkag siab txog qhov kev pab duav 

nqi los ntawm qhov kev tuav pov hwm ntiag tug los sis lwm cov khoos kas. Yog koj muaj 

lus nug, ces koj tus SSC yuav tuaj yeem pab muab koj txuas mus rau cov peev txheej uas 

haum rau koj tau.

Kev txhaj tshuaj tiv thaiv kab mob kom tshiab tshaj plaws yuav pab tiv thaiv koj tus me 

nyuam, koj tsev neeg, thiab koj lub zej zog tau. Txawm koj tab tom npaj rau kev mus kawm 

ntawv, cov kab mob sib kis raws caij, los sis cov lus qhia tshiab los xij, koj tsis tas yuav tau 

npaj ib leeg kheej nkaus xwb.

Xav tau cov ntaub ntawv qhia paub tau ntxiv puas yog?
Mus saib dhs.wi.gov los sis nrog koj tus me nyuam tus kws kho mob los sis tus SSC tham 

kom tau txais kev pab qhia kom nkag siab txog cov lus qhia txog kev txhaj tshuaj tiv thaiv 

kab mob thiab cov kev xaiv txog kev pab duav nqi.

Kev Soj Ntsuam txog Kev Paub Kev Pom Dhau Los 
ntawm Tsev Neeg txog Lub Khoos Kas rau Cov Me 
Nyuam Yug Kiag Los txog Hnub Nyoog 3 Xyoos: Qhia 
koj zaj dab neeg los pab peb txhim kho kom zoo dua 
qub tuaj
Thaum cov tsev neeg hloov tawm ntawm Wisconsin Lub Khoos Kas rau Cov Me Nyuam 

Yug Kiag Los txog Hnub Nyoog 3 Xyoos, ces peb xav hnov ​​txog yam uas nej tau paub tau 

pom dhau los. Qhov ntawd yog qhov uas ua rau peb xa qhov Kev Soj Ntsuam txog Kev 

Paub Kev Pom Dhau Los ntawm Tsev Neeg txog Lub Khoos Kas rau Cov Me Nyuam Yug 

Kiag Los txog Hnub Nyoog 3 Xyoos no tuaj rau nej. Nws yog ib lub hwv tsam rau koj los 

qhia txog tias seb lub khoos kas no tau pab koj tus me nyuam thiab tsev neeg loj hlob li cas, 

thiab kom peb ho paub txhim kho kom zoo dua qub tuaj kom muaj txiaj ntsig zoo rau cov 

tsev neeg yav tom ntej.

Kev Soj Ntsuam txog Kev Paub Kev Pom Dhau Los ntawm Tsev 
Neeg txog Wisconsin Lub Khoos Kas rau Cov Me Nyuam Yug 
Kiag Los txog Hnub Nyoog 3 Xyoos yog dab tsi?
Kev Soj Ntsuam txog Kev Paub Kev Pom Dhau Los ntawm Tsev Neeg yog yuav muab xa 

mus rau cov tsev neeg li ib hlis tom qab lawv tawm ntawm Lub Khoos Kas rau Cov Me 

Nyuam Yug Kiag Los txog Hnub Nyoog 3 Xyoos mus lawm. Peb yuav xa raws tsev pais xab 

nis thiab xa email, uas yuav ua rau tuaj yeem faib qhia koj tej kev xav thiab tej lus taw qhia 

rov qab tau yooj yim dua qub tuaj. Los ntawm qhov kev soj ntsuam no, cov tsev neeg tuaj 

yeem qhia peb tias seb lub khoos kas no tau pab lawv li cas lawm:

•	 Nkag siab txog lawv txoj cai

•	 Qhia txog yam uas lawv tus me nyuam xav tau

•	 Txhawb pab lawv tus me nyuam txoj kev loj hlob thiab kev kawm



https://dhs.wi.gov/

Cov ntaub ntawv uas muab rau hauv tsab 
ntawv xov xwm no yog luam tawm raws li U.S. 
Department of Education, Individuals with 
Disabilities Education Act (IDEA), thiab Part C  
Regulations Early Intervention Program for 
Infants and Toddlers with Disabilities.

Yam uas cov tsev neeg hais yog muaj dab tsi?
Cov tsev neeg tau qhia tias Lub Khoos Kas rau Cov Me Nyuam Yug Kiag Los txog Hnub 

Nyoog 3 Xyoos ua hauj lwm tau zoo heev txog:

•	 Kev mloog thiab kev huab hwm tsev neeg cov kev xaiv

•	 Kev tsim kom muaj kev sib raug zoo ruaj khov thiab sib txhawb pab nrog  

tsev neeg

•	 Kev muab cov ntaub ntawv uas muaj txiaj ntsig hais txog cov kev txhawb  

pab thiab cov kev pab cuam rau tsev neeg 

•	 Kev sib tham txog yam uas cov tsev neeg xav tias tseem ceeb rau lawv thiab 

lawv tus me nyuam

Txawm li cas los xij, peb kuj tseem puav leej tau kawm paub tias peb yuav tuaj yeem  

ua tau ntau yam tshaj no los pab cov tsev neeg txog:

•	 Kev nkag siab txog lawv tus me nyuam txoj cai 

•	 Kev pab cov me nyuam txog lawv tus qauv tes cog kev sib raug zoo los sis kev 

coj kom sib haum xeeb nrog lwm tus

•	 Kev muab cov ntaub ntawv thiab cov peev txheej uas muaj txiaj ntsig rau cov 

tsev neeg hais txog txoj hau kev pab kom lawv tus me nyuam loj hlob thiab 

txhim kho

•	 Kev muab cov tsev neeg txuas nrog lwm yam kev pab cuam thiab cov neeg  

uas tuaj yeem pab tau

Koj cov lus taw qhia rov qab yuav pab peb txhim kho ntau suam no kom zoo dua  

qub tuaj.

Vim li cas qhov kev soj ntsuam no thiaj li tseem ceeb?
Peb ua qhov kev soj ntsuam no vim peb yuav tsum tau sau cov lus taw qhia rov qab coj 

mus tshaj qhia rau tsoom hwv teb chaws, uas yog tus pab nyiaj rau Lub Khoos Kas rau 

Cov Me Nyuam Yug Kiag Los txog Hnub Nyoog 3 Xyoos. Tab sis qhov tseem ceeb dua 

ntais ces yog, koj cov lus teb yuav pab peb nrhiav txoj hau kev los txhim kho lub khoos 

kas kom zoo dua qub tuaj. Peb siv koj cov lus tawm tswv yim los:

•	 Tsim cov ntaub ntawv qhia uas haum rau tsev neeg

•	 Ua hauj lwm nrog cov nroog los ua kom cov tsev neeg muaj kev paub ntau  

ntxiv tuaj txog lawv cov cai thiab cov peev txheej



Cov ntaub ntawv uas muab rau hauv tsab 
ntawv xov xwm no yog luam tawm raws li U.S. 
Department of Education, Individuals with 
Disabilities Education Act (IDEA), thiab Part C  
Regulations Early Intervention Program for 
Infants and Toddlers with Disabilities.

Koj yuav tuaj yeem pab tau li cas?
Txhawm rau kom paub tseeb tias peb yeej hnov yam koj hais lawm, ntawm no yog yam 

uas koj yuav tuaj yeem ua tau:

•	 Xyuas kom ntseeg tau tias koj qhov chaw nyob thiab tus email yeej yog cov  

uas hloov kho tshiab tshaj plaws lawm thaum koj hloov tawm ntawm lub  

khoos kas mus.

•	 Ua kom tiav qhov Kev Soj Ntsuam txog Kev Paub Kev Pom Dhau Los ntawm 

Tsev Neeg txog Lub Khoos Kas rau Cov Me Nyuam Yug Kiag Los txog Hnub 

Nyoog 3 Xyoos thaum muab xa tuaj rau koj lawm.

Thaum koj ua qhov kev soj ntsuam, ces yog koj tab tom pab peb kom ntseeg tau tias 

Lub Khoos Kas rau Cov Me Nyuam Yug Kiag Los txog Hnub Nyoog 3 Xyoos yeej yuav 

muab txoj kev txhawb pab uas zoo tshaj plaws txuas ntxiv mus rau cov me nyuam yaus 

thiab tsev neeg thoob plaws Wisconsin. Ua tsaug rau koj txoj kev pab peb txhim kho 

kom loj hlob!

Ua si lom zem rau lub caij ntuj no nrog cov me  
nyuam mos liab thiab cov me nyuam uas tab tom  
xyaum mus kev
Yog tias koj tab tom nrhiav tej dej num uas yuav nrog cov me nyuam yaus ua, ces lub 

caij ntuj no hauv Wisconsin yuav muab kev xaiv rau koj: Koj puas hnov tias nyiam ua tej 

dej num hauv tsev uas yooj-yooj yim? Los sis koj puas xav tawm mus kov xaus naus sab 

nrauv? Txawm li cas los xij, koj yeej yuav tsim ntau yam kev nco tsis ploj nrog koj tus me 

nyuam thiab qhia cov txuj ci tshiab tseem ceeb rau lawv tib si nyob rau tib lub sij hawm. 

Ntawm no yog qee lub tswv yim txog cov dej num uas yuav tuaj yeem sim ua tau nyob 

rau lub caij ntuj no xyoo no:

•	 Ua ib txoj saw ntawv rau kev suav thaub qab: Qhov no tsis yog tsim los ua 

kom zoo nkauj—muab coj mus dai rau hauv koj lub tsev thiab ib hnub dua ib lub 

khawb tawm txhawm rau suav thaub qab mus rau ib lub koom txoos zoo xws  

li hnub so, hnub yug, los sis kev mus ncig ua si nrog tsev neeg:

1.	 Muab cov ntawv los txiav ua tej pluaj tuab li 1 nti dav thiab 5 nti ntev. Txiav 

ib pluaj ntawv rau txhua hnub uas koj xav coj los suav thaub qab.

2.	 Qhia koj tus me nyuam muab thawj pluaj ntawv los kauv ua lub khawb los 

ntawm kev muab ob tog kawg los sib txuas ua ke thiab muab nplaum los sis 

muab tom ua ke.

3.	 Txhawm rau ua lub khawb txuas mus tom ntej, muab dua ib pluaj ntawv los 

chaws rau nruab nrab ntawm thawj lub khawb ntawv thiab tom qab ntawd 

muab ob tog kawg los sib nplaum los sis sib tom ua ke.

4.	 Rov ua ib lub khawb tshiab txuas ntxiv rau lub khawb kawg nkaus uas koj 

ua tau ces koj yuav ua tau ib txoj saw ntawv lawm!



Cov ntaub ntawv uas muab rau hauv tsab 
ntawv xov xwm no yog luam tawm raws li U.S. 
Department of Education, Individuals with 
Disabilities Education Act (IDEA), thiab Part C  
Regulations Early Intervention Program for 
Infants and Toddlers with Disabilities.

•	 Hnav khaub ncaws kom tuab thiab mus ua si lom zem sab nraum zoov: Lub 

caij ntuj no hauv Wisconsin muaj ntau lub sij hawm rau kev ua tej dej num sab 

nraum zoov uas yuav ua rau koj tus me nyuam lub peev xwm kev txav mus los 

zoo dua qub tuaj, xws li:

	o Kev muab cov xaus naus sib txawb ua si.

	o Kev caij lub nkoj zawv zawg saum qaum xaus naus.

	o Kev nce cov plas toj xaus naus.

	o Kev muab cov xaus naus los teeb ua pawg qis-qis thiab dhia hla ua ke.

	o Kev kos lub ntsej muag rau cov neeg xaus naus.

	o Kev sau tej khoom xws li cov txiv ntoo thuv, txiv qhib, thiab cov pob zeb 

ntim rau hauv ib lub hnab los sis ib lub thoob thiab tom qab ntawd muab coj 

los xaiv nyias ua nyias ib pawg.

•	 Pw sib khawm thiab nyeem ntawv: Kev nyeem ntawv yog ib qho dej num 

tseem ceeb tshaj plaws uas koj tuaj yeem ua nrog koj tus me nyuam. Nws yog ib 

txoj hau kev zoo tshaj plaws uas yuav los so ua ke tom qab khwv-khwv ua hauj 

lwm. Tsis tas li xwb, qhov no kuj tseem yuav ua rau koj tus me nyuam muaj peev 

xwm hais lus tau zoo thiab pab kom lawv npaj txhij los nyeem ntawv tau los 

ntawm lawv tus kheej nyob rau ib hnub tom ntej. Xaiv qee phau ntawv uas muaj 

lub ntsiab lus hais txog lub caij ntuj no thiab cia koj tus me nyuam muaj feem 

thaum koj nyeem ntawv: 

	o Nug koj tus me nyuam txog yam uas tshwm sim thaum pib, thaum txog 

nrab, thiab thaum kawg ntawm zaj dab neeg. 

	o Thaum koj nyeem phau ntawv tas lawm, sim ua txuj ua li cov neeg ua yeeb 

yam hauv zaj dab neeg thiab qog ua raws li zaj dab neeg ua ke.

•	 Nrhiav lub sij hawm los sib tham: Tham txog yam uas tau tshwm sim nyob rau 

hnub no thiab yam uas yuav tshwm sim rau tag kis. Ua tib zoo mloog yam uas 

koj tus me nyuam hais kom lawv paub tias lawv tej tswv yim thiab tej kev xav 

yeej tseem ceeb rau koj. Txawm tias koj tus me nyuam tsis tuaj yeem teb tag 

nrho koj cov lus nug los xij, tab sis lawv tab tom mloog thiab kawm cov txuj ci 

fab kev sib raug zoo thiab kev xav uas tseem ceeb lawm. Nug cov lus nug yooj 

yim txog koj tus me nyuam hnub no, xws li:

	o Qhov zoo tshaj plaws ntawm koj hnub no yog dab tsi? 

	o Puas muaj tej yam nyuaj nyob rau hnub no? 

	o Koj hnov zoo li cas?

Cov ntaub ntawv uas muab rau hauv tsab 
ntawv xov xwm no yog luam tawm raws li U.S. 
Department of Education, Individuals with 
Disabilities Education Act (IDEA), thiab Part C  
Regulations Early Intervention Program for 
Infants and Toddlers with Disabilities.

Kawm paub 
ntau ntxiv 
WDBTAP tau tsim ib daim vis dis aus 

luv-luv los pab kom cov tsev neeg 

thiab cov kws tshaj lij nkag siab tias 

seb lawv yog leej twg thiab seb lawv 

yuav txhawb pab cov pab pawg neeg 

hauv qhov kev cuam tshuam pab 

thaum ntxov li cas:

Daim Vis Dis Aus Qhia 

txogWDBTAP: https://www.youtube.

com/watch?v=ZJvZ4O3bJ5Q

Qhov tseem ceeb ntawm tus khub koom tes: Kev txhawb 
pab cov me nyuam yaus uas dig muag lag ntseg dhau 
los ntawm WDBTAP thiab Lub Khoos Kas rau Cov Me 
Nyuam Yug Kiag Los txog Hnub Nyoog 3 Xyoos
Qhov Tseem Ceeb Ntawm Tus Khub Koom Tes yog ib qho tshwj xeeb uas rov tshwm sim hauv 
peb tsab ntawv xov xwm, uas tsom teeb rau qee lub chaw hauj lwm uas tej zaum cov tsev neeg 
yuav xav paub ntau ntxiv txog.

Wisconsin Lub Khoos Kas rau Cov Me Nyuam Yug Kiag Los txog Hnub Nyoog 3 Xyoos 

koom tes nrog ntau lub chaw hauj lwm los pab kom cov tsev neeg tau txais kev txoj 

txhawb pab uas lawv xav tau. Ib tug khub koom tes tseem ceeb ces yog Wisconsin 

Deafblind Technical Assistance Project (WDBTAP). WDBTAP txhawb pab cov pab pawg 

neeg hauv Lub Khoos Kas rau Cov Me Nyuam Yug Kiag Los txog Hnub Nyoog 3 Xyoos 

thaum lawv ua hauj lwm nrog cov me nyuam yaus uas muaj teeb meem fab kev pom kev 

thiab kev hnov ​​​​lus ua ke—uas yog muab hu dua ib los tias kev lag ntseg dig muag.

Yam uas WDBTAP ua yog dab tsi?
WDBTAP txhawb lub zog loj rau Lub Khoos Kas rau Cov Me Nyuam Yug Kiag Los txog 

Hnub Nyoog 3 Xyoos los ntawm kev muab:

•	 Kev pab sab laj rau pab pawg neeg hauv Lub Khoos Kas rau Cov Me Nyuam Yug 

Kiag Los txog Hnub Nyoog 3 Xyoos

•	 Ib lub tsev qiv ntawv thiab qiv cov peev txheej

•	 Cov rooj cob qhia ua hauj lwm thiab kev cob qhia rau cov tsev neeg thiab cov  

kws tshaj lij

•	 Cov hwv tsam cia tsev neeg los koom nrog los pab kom cov neeg saib xyuas sib 

txuas lus, kawm, thiab sib qhia txog tej kev paub kev pom dhau los

Lawv lub hom phiaj ces yog los pab kom cov pab pawg neeg cuam tshuam pab thaum 

ntxov nkag siab txog txoj hau kev txhawb pab zoo tshaj plaws rau tus me nyuam txoj kev 

sib txuas lus, kev loj hlob, thiab kev koom nrog thaum txoj kev pom kev thiab kev hnov ​​​​lus 

muaj feem tseem ceeb. WDBTAP tsis muab cov kev cuam tshuam pab ncaj qha rau cov 

me nyuam yaus los sis tsev neeg. 

Kev xa mus ua hauj lwm li cas
Cov kev xa mus rau WDBTAP yog dhau los ntawm koj lub nroog Lub Khoos Kas rau Cov 

Me Nyuam Yug Kiag Los txog Hnub Nyoog 3 Xyoos. Cov tsev neeg tsis xa lawv tus kheej 

ncaj qha mus rau WDBTAP.

Yog tias koj muaj kev txhawj xeeb txog koj tus me nyuam txoj kev pom kev los sis kev 

hnov ​​lus:

1.	 Nrog koj tus neeg dhia dej mun kev pab cuam tham.

2.	 Koj pab pawg neeg hauv Lub Khoos Kas rau Cov Me Nyuam Yug Kiag Los txog 
Hnub Nyoog 3 Xyoos tuaj yeem thov kev txhawb pab los ntawm WDBTAP tau.

3.	 Tom qab ntawd WDBTAP yuav sab laj nrog koj pab pawg neeg los pab coj 
qhia txog IFSP cov hom phiaj thiab cov phiaj xwm ntaus tswv yim.

https://www.youtube.com/watch?v=ZJvZ4O3bJ5Q
https://www.youtube.com/watch?v=ZJvZ4O3bJ5Q

Cov ntaub ntawv uas muab rau hauv tsab 
ntawv xov xwm no yog luam tawm raws li U.S. 
Department of Education, Individuals with 
Disabilities Education Act (IDEA), thiab Part C  
Regulations Early Intervention Program for 
Infants and Toddlers with Disabilities.

Kev koom tes ntawm koj, koj pab pawg neeg hauv ub Khoos Kas rau Cov Me Nyuam 

Yug Kiag Los txog Hnub Nyoog 3 Xyoos, thiab WDBTAP yuav ua kom ntseeg tau tias 

koj tus me nyuam yeej tau txais kev txhawb pab los ntawm cov kws tshaj lij uas muaj 

kev paub tshwj xeeb txog kev lag ntseg dig muag.

Kev hloov kho tshiab tseem ceeb rau Katie Beckett 
Medicaid: kev txuas hnub nyoog ntxiv tshiab hauv oos 
lais thiab lub app MyACCESS
Cov tsev neeg uas muaj me nyuam nyob rau hauv Katie Beckett Medicaid ces tam sim 

no muaj cov hau kev tshiab thiab yooj yim los tswj lawv cov nyiaj txiaj ntsig lawm, suav 

nrog kev tuaj yeem txuas hnb nyoog ntxiv hauv oos lais, kev tshaj qhia txog kev hloov 

pauv, thiab kev siv lub app xov tooj ntawm tes MyACCESS.

Tej yam uas muaj kev hloov pauv tseem ceeb
•	 Kev txuas hnub nyoog ntxiv rau cov nyiaj txiaj ntsig hauv oos lais: Cov tsev 

neeg tuaj yeem txuas hnub nyoog ntxiv rau lawv cov nyiaj txiaj ntsig hauv Katie 

Beckett Medicaid tau ncaj qha hauv oos lais ntawm access.wi.gov. Tsis tas yuav 

tsum tau xa cov foos tuaj mus, tshwj kiag tias yog koj ho xav xa nkaus xwb.

•	 Tshaj qhia kev hloov pauv hauv oos lais: Cov tsev neeg tuaj yeem tshaj qhia kev 

hloov pauv chaw nyob thiab cov ntaub ntawv tiv tauj tau hauv oos lais txhua lub 

sij hawm ntawm access.wi.gov. Tsis tas yuav tsum tiv tauj Katie Beckett Central 

Office, tshwj kiag tias yog koj ho xav tiv tauj nkaus xwb.

•	 Lub app MyACCESS: Qhov no yog thawj zaug uas cov tswv cuab hauv Katie 

Beckett Medicaid tuaj yeem tswj cov nyiaj txiaj ntsig tau hauv lawv lub xov tooj 

ntawm tes uas yog siv lub app MyACCESS app official los saib cov xwm txheej 

ntawm daim ntawv thov, saib cov ntaub ntawv qhia txog cov nyiaj txiaj ntsig, 

tshuaj xyuas tej yam uas koj yuav tsum tau ua tom ntej, teeb cov lus ceeb toom 

qhia, rub cov ntaub ntawv nkag, thiab tshaj qhia txog tej kev hloov pauv chaw 

nyob thiab cov ntaub ntawv tiv tauj.

•	 Lub Cuab Yeej Soj Qab Saib Seb Cov Nyiaj Txiaj Ntsig Zoo Li Cas Lawm:  

Cov tsev neeg tuaj yeem siv Lub Cuab Yeej Soj Qab Saib Seb Cov Nyiaj Txiaj 

Ntsig Zoo Li Cas Lawm uas tawm tshiab tau dhau los ntawm access.wi.gov los 

sis MyACCESS los ua ib txoj hau kev yooj yim los saib kom pom tias seb lawv 

nyob qhov twg lawm hauv txhua kauj ruam ntawm tus txheej txheem kev  

ua ntawv thov.

Muaj kev txhawb pab tas li
Hais txog rau cov lus nug txog kev txhawb pab fab thev niv los sis kev pab txog  

access.wi.gov los sis MyACCESS, ces cov tswv cuab tuaj yeem tiv tauj Feem Pab  

Cuam Tswv Cuab ntawm 800-362-3002.





https://access.wi.gov
https://access.wi.gov
https://access.wi.gov
https://access.wi.gov/


Cov ntaub ntawv uas muab rau hauv tsab 
ntawv xov xwm no yog luam tawm raws li U.S. 
Department of Education, Individuals with 
Disabilities Education Act (IDEA), thiab Part C  
Regulations Early Intervention Program for 
Infants and Toddlers with Disabilities.

All in for Kids: Lub Khoos Kas rau Cov Me Nyuam Yug Kiag Los txog Hnub Nyoog 3 Xyoos yog ib tsab ntawv  
xov xwm luam tawm los ntawm Wisconsin Department of Health Services rau cov me nyuam thiab cov tsev neeg  
nyob rau hauv Wisconsin Lub Khoos Kas rau Cov Me Nyuam Yug Kiag Los txog Hnub Nyoog 3 Xyoos.

Wisconsin Lub Khoos Kas rau Cov Me Nyuam Yug Kiag Los txog Hnub Nyoog 3 Xyoos yog ib lub khoos kas kev  
cuam tshuam pab thaum ntxov uas cog lus tias yuav pab cov me nyuam uas muaj hnub nyoog qis dua 3 xyoos uas  
muaj kev loj hlob qeeb thiab muaj kev xiam oob qhab thiab lawv tsev neeg. Lub khoos kas no koom ua ke nrog cov  
tsev neeg los pab tus me nyuam txoj kev loj hlob thiab txhawb nqa tsev neeg txoj kev paub, kev txawj, thiab lub peev 
xwm thaum lawv sib txuas lus thiab tu lawv tus me nyuam. Hais txog rau cov ntaub ntawv qhia paub ntau ntxiv, mus saib 
dhs.wi.gov/children/index.htm. 

Para leer este boletín en español, visite dhs.wi.gov/library/collection/akidsb-3-2025. 
Xav nyeem tsab ntawv xov xwm no ua Lus Hmoob, mus xyuas dhs.wi.gov/library/collection/akidsb-3-2025.

Rau lwm hom lus (繁體中文, 简体中文, Deutsch, العربية, русский, 한국어, Tiếng Việt, Deitsch, ພາສາລາວ, Français, 
Polski, हिं�ंदीी, Shqip, Tagalog, Soomaali): 608-266-5508.

KOOM  
NROG PEB 
DAIM NTAWV 
TEEV NPE  
XA EMAIL
Yog xav tau kev xa sai dua, sau  
npe kom tau txais tsab ntawv  
xov xwm no hauv tshuab hluav 
taws xob thiab lwm yam email  
hais txog Lub Khoos Kas rau  
Cov Me Nyuam Yug Kiag Los txog 
Hnub Nyoog 3 Xyoos. Mus rau  
dhs.wi.gov/aboutdhs/alerts.htm 
thiab kiv nqis mus rau hauv thiab 
nias qhov chaw txuas mus rau Cov 
Naub Ntawv Qhia txog Lub Khoos 
Kas rau Cov Me Nyuam Yug Kiag 
Los txog Hnub Nyoog 3 Xyoos rau 
Cov Tsev Neeg. 

Tsis txhob hnov ​​qab qhia koj tsev 
neeg thiab tej phooj ywg hauv Lub 
Khoos Kas rau Cov Me Nyuam Yug 
Kiag Los txog Hnub Nyoog 3 Xyoos 
kom sau npe thiab!

Cov peev txheej muaj txiaj ntsig rau tsev neeg
Wisconsin Tus Thawj Tswv Lav Tony Evers Tau Tshaj Tawm Tias Xyoo 2025 yog Lub 

Xyoo rau Cov Me Nyuam thiab tau kos npe rau pob nyiaj txiag ob tog uas txhawb nqa 

me nyuam lawm: “Qhov no yog ib qho kev muaj yeej rau Wisconsin cov me nyuam 

yaus, tsev neeg, thiab zej zog.” Pob nyiaj txiag xyoo 2025-27 ua qhov zoo tshaj plaws 

rau cov me nyuam thiab cov tsev neeg ua hauj lwm los ntawm kev txo cov nqi them 

tawm hauv hnab ris rau kev saib xyuas me nyuam thiab ntau ntxiv.

Saib tsab ntawv tso tawm ntawm no:  

content.govdelivery.com/accounts/WIGOV/bulletins/3e7d45c

Kawm ntxiv txog Lub Khoos Kas rau Cov Me Nyuam 
Yug Kiag Los txog Hnub Nyoog 3 Xyoos
Phau ntawv The First 1,000 Days muab cov ntsiab lus qhia txog lub khoos kas:  

dhs.wi.gov/library/collection/p-02928.

Phau ntawv qhia txog Kev Tsa Muag Ntsia Ib Plias txog Cov Kev Pab Cuam hauv  

Lub Khoos Kas rau Cov Me Nyuam Yug Kiag Los txog Hnub Nyoog 3 Xyoos yuav  

piav qhia txog cov kev txhawb pab thiab cov kev pab cuam uas muaj:  

dhs.wi.gov/library/collection/p-03011.

Phau ntawv The Early Intervention Services for Infants and Toddlers with Delays and 

Disabilities in Wisconsin pab koj nkag siab tias kev pab cuam ntxov pab koj tsev neeg 

thiab me nyuam kawm thiab loj hlob ua ke li cas: dhs.wi.gov/library/collection/p-03022.

Cov ntawv xov xwm yav dhau los ntawm All in for Kids: Lub Khoos Kas rau Cov  

Me Nyuam Yug Kiag Los txog Hnub Nyoog 3 Xyoos yog muaj nyob hauv oos lais:  

dhs.wisconsin.gov/library/collection/akidsb-3-2025.





https://www.dhs.wisconsin.gov/children/index.htm
https://dhs.wi.gov/library/collection/akidsb-3-2025
https://dhs.wi.gov/library/collection/akidsb-3-2025
https://dhs.wi.gov/aboutdhs/alerts.htm
https://content.govdelivery.com/accounts/WIGOV/bulletins/3e7d45c
https://dhs.wi.gov/library/collection/p-02928
https://dhs.wi.gov/library/collection/p-03011
https://dhs.wi.gov/library/collection/p-03022
https://www.dhs.wisconsin.gov/library/collection/akidsb-3-2025

